ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Հայաստանի Հանրապետության կառավարության 2024 թվականի մարտի 28-ի թիվ 432-Ա որոշման համաձայն Հայաստանի Հանրապետության սեփականությունը հանդիսացող՝ քաղ. Երևան, Բուզանդի 1/3 հասցեում գտնվող՝ 427,004,515 դրամ սկզբնական արժեքով 1201.7 քառ. մետր ընդհանուր մակերեսով վարչական շենքը ամրացվել է Հայաստանի Հանրապետության արդարադատության նախարարությանը՝ իրավաբանական անձանց պետական ռեգիստրի գործակալության տեղակայման նպատակով: Վերոնշայլ որոշմամբ իրավաբանական անձանց պետական ռեգիստրի գործակալության կողմից զբաղեցված տարածքը ամրացվել է էկոնոմիկայի նախարարությանը։  Շենքի հանձնման-ընդունման աշխատանքներն իրականացվել են ապրիլ ամսվա վերջին՝ 29․04․2024թ․։
Իրավաբանական անձանց պետական ռեգիստրի գործակալությունը (այսուհետ տեքստում նաև՝ Գործակալություն) ամենօրյա ռեժիմով ծառայություններ է մատուցում ֆիզիկական և իրավաբանական անձանց։ Գործակալության ծառայություններից օգտվում են ոչ  միայն ՀՀ քաղաքացիներ, այլև օտարերկրյա ներդրողներ։ 
 Իրավաբանական անձանց պետական ռեգիստրի գործակալության գործունեությունը քաղ. Երևան, Բուզանդի 1/3 հասցեում գտնվող վարչական շենքում կազմակերպելու նպատակով անհրաժեշտ է իրականացնել կապիտալ վերանորոգման աշխատանքներ, հաշվի առնելով Գործակալության գործունեության առանձնահատկությունները։ 
Կապիտալ վերանորոգման աշխատանքների նախագծանախահաշվային փաստաթղթերի մշակմման, կազմման ծառայությունների ձեռքբերման նպատակով՝ 2024 թվականին «Գնումների մասին» ՀՀ օրենքի 15-րդ հոդվածի 6-րդ մասի 1-րդ կետի հիման վրա կազմակերպվել է ՀՀԱՆ-ՀԲՄԽԾՁԲ-24/27 ծածկագրով հրատապ բաց մրցույթ, որի արդյունքում հաղթող մասնակից էր ճանաչվել «Եռանկյուն Պրոջեքտ» ՍՊԸ, որի առաջարկած գինը կազմել  է 8 200 000 դրամ։ Արդարադատության նախարարության կողմից ներկայացվել է ՀՀ կառավարության որոշման նախագիծ, սակայն գումար 2024 թվականին չի հատկացվել, քանի որ 2025-2027թթ. ՄԺԾԾ-ով նշված տարածքի կապիտալ վերանորոգման աշխատանքների համար միջոցներ նախատեսված չեն եղել:
Իրավաբանական անձանց պետական ռեգիստրի գործակալությունը դեռևս գործունեություն է ծավալում ք. Երևան, Կոմիտաս 49/3 հասցեում գտնվող տարածքում (1-ին հարկից 227 քառ. մետր, 8-րդ հարկից՝ 430 քառ. մետր և  9-րդ հարկից 430 քառ. մետր մակերեսով տարածքներ)։ Նշված տարածքները ամրացվել են Էկոնոմիկայի նախարարությանը:  Միևնույն ժամանակ,  նշված շենքի սպասարկման հետ կապված առաջացել են խնդիրներ։ Էկոնոմիկայի նախարարության «Նորամուծության և ձեռներեցության ազգային կենտրոն» ՊՈԱԿ-ի  լուծարմամբ պայմանավորված բաց են մնում վարչական շենքի պահառության, էլեկտրաէներգիայի մասնագետի և վերելակավարի աշխատանքների կազմակերպման խնդիրները, որոնց լուծումն ակնկալվում է Արդարադատության նախարարությունից։ Մինչդեռ հարկ է ընդգծել, որ ք. Երևան Կոմիտաս 49/3 հասցեում գտնվող գույքը հաշվառված է Էկոնոմիկայի նախարարության հաշվեկշռում, ուստի և նշված գույքի սպասարկումն (պահառություն, վերելակների անխափան աշխատանքի ապահովում, ջրամատակարարում և այլն) իրականացնելու համար կարող է պայմանագրեր կնքել բացառապես Էկոնոմիկայի նախարարությունը։
Ելնելով վերոգրյալից, ինչպես նաև Իրավաբանական անձանց պետական ռեգիստրի գործակալության գործունեությունն առավել բարենպաստ պայմաններում ապահովելու նպատակով, նախատեսվում է 2026 թվականին ապահովել  Բուզանդի 1/3 հասցեում գտնվող վարչական շենքի վերանորոգումը, իսկ 2025 թվականին՝ անհրաժեշտ նախագծանախահաշվային փաստաթղթերի մշակմման, կազմման ծառայությունների ձեռքբերումը։ 
Արդարադատության նախարարությունը կապիտալ վերանորոգման աշխատանքների նախագծանախահաշվային փաստաթղթերի մշակմման, կազմման ծառայությունների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի 1-րդ կետի հիման վրա կազմակերպել է գնանշման հարցման ընթացակարգ, որի համար նախահաշվային գին է սահմանվել 2024 թվականին մրցույթի արդյունքում կնքված պայմանագրով նախատեսված գումարը՝ 8 200 000 դրամ։
Կառավարության որոշման նախագծով վերոնշյալ ծառայություններն առաջարկվում է ձեռքբերել 1057 ծրագրի՝ 11001.« Արդարադատության ոլորտում քաղաքականության  մշակում, ծրագրերի համակարգում, խորհրդատվության և մոնիտորինգի իրականացում» միջոցառման՝ «Համակարգչային ծառայություններ» տնտեսագիտական դասակարգման հոդվածի գծով գումարներից:  Թվայնացվող նյութերի քանակի նվազմամբ պայմանավորված էլեկտրոնային համակարգերի սպասարկման և թվայնացման ծառայությունների ձեռքբերման գծով  առաջացել է ազատ մնացորդ, որն էլ նախատեսվում է ուղղել նախագծանախահաշվային փաստաթղթերի ձեռքբերմանը։ Նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի Արդարադատության նախարարության իրավաբանական անձանց պետական ռեգիստրի գործակալության տեղակայման նպատակով Հայաստանի Հանրապետության կառավարության 2024 թվականի մարտի 28-ի թիվ 432-Ա որոշմամբ հատկացված քաղ. Երևան, Բուզանդի 1/3 հասցեում գտնվող կապիտալ վերանորոգման աշխատանքների նախագծանախահաշվային փաստաթղթերի ձեռքբերումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
[bookmark: _GoBack]Նախագիծն առնչվում է Հայաստանի Հանրապետության կառավարության 2021-2026թթ. ծրագրի 6․2 և 5․5 կետերին, մասնավորապես, հանրային ծառայությունների մատուցման ոլորտում քաղաքացիները Հայաստանի Հանրապետության բոլոր մարզերում կստանան միասնական, հարմարավետ ու առավել մատչելի ծառայություններ, կապահովվեն ծառայությունների մատուցման թափանցիկությունը, սպասարկման արագությունը, սպասարկման որակի բարձրացումը, կբացառվեն առկա կոռուպցիոն ռիսկերը:
4

